
1. Am beth mae’r adroddiad yn sôn? 

Mae'r adroddiad hwn yn ymwneud â Chyfansoddiad y Cyngor ac adolygiad o'i 
ddarpariaethau, yn benodol, defnyddio cydbwysedd gwleidyddol o ran cyfansoddiad 
y Cabinet. 

2.  Beth yw'r rheswm dros lunio’r adroddiad hwn? 

2.1 Mae angen i'r Pwyllgor, fel rhan o'i gylch gorchwyl, fonitro ac adolygu Cyfansoddiad y 
Cyngor. Mae'r adroddiad hwn yn cyfeirio at y diweddariadau y mae angen eu 
gwneud i Gyfansoddiad y Cyngor i gymryd i ystyriaeth benderfyniadau'r Cyngor a'r 
Cabinet ac unrhyw newidiadau deddfwriaethol neu weithredol sydd wedi digwydd ers 
yr adolygiad diwethaf.  

3. Beth yw’r Argymhellion? 

3.1 Dylai Aelodau nodi a chymeradwyo’r newidiadau i’r Cyfansoddiad a amlinellir yn 
Atodiad 1. 

3.2  Dylai Aelodau gymeradwyo a diwygio cylch gorchwyl diwygiedig y Pwyllgor 
Llywodraethu Corfforaethol fel yr amlinellir yn Atodiad 2. 

4. Manylion yr Adroddiad 

4.1  Yn unol â rhwymedigaethau'r Swyddogion Monitro i gadw Cyfansoddiad y Cyngor yn 
addas i’w bwrpas, ac yn unol â'r dirprwyaethau a wnaed i'r Swyddog Monitro i 
ddiweddaru'r Cyfansoddiad yn dilyn penderfyniadau aelodau neu ddyletswyddau neu 
bwerau deddfwriaethol newydd y dylai'r ddogfen eu hadlewyrchu, mae'r newidiadau 
canlynol wedi'u gwneud a chânt eu hysbysu i chi:  

- Diweddarwyd y Cynllun Dirprwyo i Swyddogion â deddfwriaeth nad oedd wedi'i 
chynnwys yn flaenorol;  

- Diweddarwyd Cynllun Dirprwyo'r Cabinet yn dilyn newidiadau i bortffolios  

- Yn dilyn ymgynghoriad â'r Pwyllgor Safonau, diwygiwyd y weithdrefn ar gyfer ymdrin 
â gwrandawiadau ymddygiad.  



- Diweddarwyd aelodaeth y Pwyllgor Cynllunio i adlewyrchu'r nifer newydd o aelodau.  

- Diweddarwyd cynllun dirprwyo’r Pennaeth Priffyrdd a'r Amgylchedd er mwyn 
gweithredu a gweithio’r Corff Draenio Cynaliadwy (SuDS) a'r grym i bennu lefel 
hysbysiadau cosb benodedig yn unol â'r amrediad a osodwyd yn gyfreithiol gan 
Lywodraeth Cymru. 

Mae dyfyniadau o’r rhannau hynny o'r Cyfansoddiad sydd wedi'u diwygio ynghlwm fel 
Atodiad 1. Dangosir y newidiadau perthnasol mewn coch. 

4.2 Mae’r Pwyllgor Llywodraethu Corfforaethol wedi trafod agweddau ar ddogfen 
Canllaw Ymarferol CIPFA ar gyfer Pwyllgorau Archwilio fel rhan o'r adroddiadau 
Diweddariad Archwilio Mewnol rheolaidd y mae’n eu derbyn. Yng nghyfarfod y 
Pwyllgor a gynhaliwyd ar 21 Tachwedd 2018 hysbyswyd yr aelodau fod y Prif 
Archwilydd Mewnol wedi cymharu cylch gorchwyl cyfredol y Pwyllgor gyda'r canllaw.  

Yn ogystal â rhai mân newidiadau, un agwedd ar y cylch gorchwyl oedd angen i’r 
Pwyllgor ei ystyried oedd y cyfeiriad at baragraff 7.1 y cwynion. Nid yw’r rhain yn cael 
eu hadrodd i'r Pwyllgor ar hyn o bryd ond maent yn cael eu hadrodd, mewn 
gwirionedd, i’r Pwyllgor Craffu Perfformiad. Teimlai’r Pwyllgor y dylid diwygio’r cylch 
gorchwyl i’w gwneud yn ofynnol i adroddiad blynyddol ar nifer a natur y cwynion a 
dderbynnir gan y Cyngor gael eu hadrodd iddo fel y gallai fod yn sicr fod yna system 
effeithiol o fynd i’r afael â chwynion a’u bod yn mynd i’r afael ag unrhyw themâu 
cyffredin yn deillio o’r cwynon unigol o safbwynt llywodraethu corfforaethol. Byddai 
perfformiad y Cyngor wrth drin cwynion yn parhau i fod yn fater Craffu. 

Mae copi o gylch gorchwyl diwygiedig drafft ynghlwm yn Atodiad 2 gyda'r newidiadau 
mewn coch. 

5. Sut mae'r penderfyniad yn cyfrannu at y Blaenoriaethau Corfforaethol? 

Mae cyfansoddiad modern addas i'r pwrpas sy'n rhoi sicrwydd ar lywodraethu a gwneud 
penderfyniadau, ymddygiad moesegol, a chaniatáu i'r cyhoedd a thrydydd partïon weld 
pwy yw'r gwneuthurwr penderfyniadau cyfrifol ar faterion sy'n effeithio arnynt yn cefnogi'r 
Cyngor i gyflawni ei flaenoriaethau corfforaethol. 

6. Faint fydd hyn yn ei gostio a sut fydd yn effeithio ar wasanaethau eraill? 

Nid oes unrhyw gostau uniongyrchol yn gysylltiedig â’r adroddiad hwn. 

7. Beth yw prif gasgliadau'r Asesiad o’r Effaith ar Les?  

Nid oes gofyniad am asesiad mewn perthynas â’r adroddiad hwn. 

8. Pa ymgynghoriadau a gynhaliwyd gyda Chraffu ac eraill? 

Rhoddodd y Pwyllgor Llywodraethu Corfforaethol ystyriaeth i’r newidiadau i’r 
Cyfansoddiad a gyfeiriwyd atynt yn yr adroddiad a chytuno y dylid eu hargymell i’r 
Cyngor. 

  



9. Datganiad y Prif Swyddog Cyllid 

Nid oes unrhyw oblygiadau ariannol uniongyrchol o ganlyniad i’r adroddiad hwn. Fodd 
bynnag, mae’n bwysig fod gan y Cyngor Gyfansoddiad addas at y pwrpas, wedi’i 
ddiweddaru, sy’n elfen allweddol o fframwaith lywodraethu’r cyngor. 

10. Pa risgiau sydd yna ac oes yna unrhyw beth y gallwn ei wneud i'w lleihau? 

Mae risg, heb adolygiad rheolaidd, bydd y Cyfansoddiad yn dod yn hen ffasiwn ac yn 
anaddas i'r pwrpas. 

11. Pŵer i wneud y Penderfyniad 

Adran 2 o Gyfansoddiad y Cyngor. 

